
Ill. OUTRAS DISPOSICIONS

VICEPRESIDENCIA SEGUNDA E CONSELLERIA DE PRESIDENCIA,
XUSTIZA E DEPORTES

ORDE do 14 de xufo de 2023 pola que se declara de utilidade publica a
Asociacion Viguesa de Esclerosis Multiple de Pontevedra.

A Lei organica 1/2002, do 22 de marzo, reguladora do dereito de asociacién, reconece
a importancia do fendmeno asociativo coma instrumento de integracién, participaciéon e
representacion dos lexitimos intereses dos cidadans, e con este obxecto recolle unha se-
rie de medidas para facilitar o desenvolvemento das asociacions. Entre estas medidas de
fomento recéllese a posibilidade de que as entidades asociativas sen fins de lucro poidan
ser declaradas de utilidade publica.

En concreto, o artigo 32 da citada Lei organica 1/2002, do 22 de marzo, sinala que, por
iniciativa das correspondentes asociacions, poderan ser declaradas de utilidade publica
aquelas en que concorran determinados requisitos que, en esencia, consisten en que os
fins estatutarios promovan o interese xeral, que a sua actividade non beneficie exclusiva-
mente os asociados, que os membros dos drganos de representacién que perciban retri-
buciéns non o fagan con cargo a fondos ou subvencions publicas, que conten con medios
persoais e materiais axeitados e cunha organizacion idonea para o cumprimento dos seus
fins estatutarios e, finalmente, que se atopen constituidas, inscritas no rexistro, en funcio-
namento e dando cumprimento efectivo aos seus fins estatutarios durante os dous anos
inmediatamente anteriores a presentacion da solicitude.

No ambito da Comunidade Auténoma de Galicia, o Decreto 157/2008, do 10 de xullo,
sobre a asuncion de funciéns da Administracion do Estado traspasadas a Comunidade
Auténoma de Galicia mediante o Real decreto 1080/2008, do 30 de xufo, en materia de
declaracién de utilidade publica de asociacions e aplicacidon dos beneficios fiscais, e sobre
a sua asignacioén a Conselleria de Presidencia, Administracions Publicas e Xustiza (actual
Vicepresidencia Segunda e Conselleria de Presidencia, Xustiza e Deportes), establece
que para resolver o procedemento de declaracion de utilidade publica sera competente a
persoa titular da citada conselleria, logo da instrucién do procedemento polo érgano que
resulte habilitado por razén do rexistro en que estea inscrita a asociacién solicitante.

En aplicacién desta normativa e logo da solicitude de declaracion de utilidade publica
pola entidade interesada, o Rexistro Provincial de Asociacions de Pontevedra instruiu o

correspondente procedemento administrativo seguindo as prescricions contidas no Real
decreto 1740/2003, do 19 de decembro, sobre procedementos relativos a asociacions de
utilidade publica.

Constan no dito expediente a memoria econémica e de actividades, e os demais docu-
mentos de obrigada achega pola asociacion interesada, asi como os informes dos depar-
tamentos e organismos competentes e, sinaladamente, o preceptivo informe do Ministerio
de Facenda.

Logo do exame da normativa aplicable e da documentacién que figura no expediente,
ponse de manifesto que a entidade solicitante reline os requisitos necesarios para obter a
declaracion de utilidade publica.

Na sua virtude e ao abeiro das facultades previstas no Decreto 157/2008, do 10 de xullo,
RESOLVO:

Declarar de utilidade publica a Asociacién Viguesa de Esclerosis Multiple de Ponteve-
dra, inscrita no Rexistro Provincial de Asociacions de Pontevedra co nUmero 1996/3990-12.

Contra esta orde, que pon fin a via administrativa, pode interpofierse recurso contencio-
so ante a Sala do Contencioso-Administrativo do Tribunal Superior de Xustiza de Galicia,
no prazo de dous meses, de conformidade co disposto na Lei 29/1998, do 13 de xullo,
reguladora da xurisdicion contencioso-administrativa. Con caracter previo, podera inter-
pofierse recurso potestativo de reposicion ante o mesmo érgano que ditou esta orde, no
prazo dun mes, segundo establecen os artigos 123 e 124 da Lei 39/2015, do 1 de outubro,
do procedemento administrativo comun das administraciéns publicas.

Santiago de Compostela, 14 de xufio de 2023

Diego Calvo Pouso
Vicepresidente segundo e conselleiro de Presidencia,
Xustiza e Deportes

